
Մասնակցային մոտեցմամբ էկոհամակարգային ծառայությունների 
գնահատում` Հայաստանի ջրային ռեսուրսների կայուն կառավարման 
նպատակով (EcoServ) Համագործակցություն Ավստրիայի և Հայաստանի միջև

Բնակչության բարձր խտության, մաքրման կայանների սակավության և կլիմայի 
գլոբալ փոփոխության պայմաններում Հայաստանի ջրային էկոհամակարգերը ունեն 
խոցելիության բարձր մակարդակ: Երկրում առկա բարձր ջրային սթրեսը բացասաբար 
է անդրադառնում նաև գետավազաններում տեղակայված համայնքների վրա, քանի 
որ գյուղատնտեսությունը մեծապես կախված է ոռոգման ջրի առկայությունից: 
Ավելին, Հայաստանի համար ոլորտային մարտահրավերներից են էկոհամակարգային 
ծառայությունների կառավարման օրենսդրական ու կրթական բացերը:  

Նշված խնդիրների համար կայուն և հասցեական լուծումներ գտնելու համար EcoServ 
ծրագրի գործընկերները կիրառում են մասնակցային մոտեցում և հետապնդում են 
հետևյալ նպատակները.
1  զարգացնել էկոհամակարգային ծառայությունների գնահատման և 

կառավարման ոլորտում ԵՊՀ-ի և ԿՀԳԿ-ի կարողությունները, 
2 ԵՊՀ Կառավարման մասնագիտությամբ բակալավրիատի և    
 մագիստրատուրայի ուսանողների համար մշակել «Էկոհամակարգային   
 ծառայությունների կառավարում» դասընթաց, 
3 հայաստանյան մակերևութային ջրային մարմինների համար մշակել   
 էկոհամակարգային ծառայությունների գնահատման շրջանակ:

EcoServ նախագիծը նպաստում է հասնել ՄԱԿ-ի Կայուն զարգացման նպատակներից 
(ԿԶՆ) հետևյալ երեքին. 
ԿԶՆ 4 Որակյալ կրթություն
ԿԶՆ 6 Մաքուր ջուր և սանիտարական պայմաններ 
ԿԶՆ 15 Կյանքը ցամաքում։

Նախագիծը ֆինանսավորվում է «Բարձրագույն 
կրթության և հետազոտության զարգացման 
Ավստրիայի գործընկերության ծրագիր» APPEAR -ի 
կողմից։ APPEAR-ը OeAD-ի կողմից իրականացվող 
Ավստրիական զարգացման համագործակցության 
(ADC) ծրագիր է։

